
Na osnovu člana 61. stav (2) Zakona o upravi (“Službeni glasnik BiH”, br. 32/02, 102/09 i 72/17), člana 17. Zakona o Vijeću ministara Bosne i Hercegovine ("Službeni glasnik BiH", br. 30/03, 42/03, 81/06, 76/07, 81/07, 94/07 i 24/08), člana 19. stav (2) u vezi sa članom 4. stav (3) Zakona o Agenciji za identifikacione dokumente, evidenciju i razmjenu podataka Bosne i Hercegovine ("Službeni glasnik BiH", broj 56/08) i člana 40d. stav (7) Pravilnika o registriranju vozila ("Službeni glasnik BiH", br. 69/09, 29/20, 9/21 i 66/25) na prijedlog Agencije za identifikacione dokumente, evidenciju i razmjenu podataka Bosne i Hercegovine, Vijeće ministara Bosne i Hercegovine, na_____sjednici održanoj_______25. godine, donijelo je						
			

                                                                  PRAVILNIK
[bookmark: _GoBack]  O DOPUNAMA PRAVILNIKA O CIJENI DOKUMENATA O VOZILU I CIJENI OZNAKA ZA OBILJEŽAVANJE VOZILA
		
Član 1.
U Pravilniku o cijeni dokumenata o vozilu i cijeni oznaka za obilježavanje vozila ("Službeni glasnik BiH", broj 20/24 u daljem tekstu: Pravilnik), u članu 4. stavu (1)  tačka h), na kraju teksta briše se interpukcijski znak tačka, dodaje se zarez i nova tačka i) koja glasi:

“i) Dodatna registarska tablica komad – 10,00 KM.“

Iza stava (2) dodaje se novi stav (3) koji glasi:

 “(3) Podnosilac zahtjeva za izdavanje dodatne registarske tablice ima pravo da prilikom podnošenja zahtjeva od nadležnog organa zatraži izdavanje dodatne registarske tablice u roku ne dužem od tri radna dana od dana prijema zahtjeva, u skladu sa članom 40d. stavom (3) Pravilnika o registraciji vozila (“Službeni glasnik BiH”, br. 69/09, 29/20, 9/21 i 66/25).”


Član 2.
U članu (5) iza stava (1) dodaje se novi stav (2) koji glasi:
“(2) Za izdavanje dodatne registarske tablice u skladu sa stavom (2) člana (1) ovog pravilnika, podnosilac zahtjeva na području Bosne i Hercegovine, pored redovne cijene izdavanja dodatne registarske tablice, dužan je uplatiti i naknadu za dodatne troškove nadležnog organa koji proizilaze iz postupka izdavanja dodatne registarske tablice tablice u roku ne dužem od tri radna dana od dana prijema zahtjeva, u iznosu od 200 KM, koji se uplaćuju na račun nadležnog organa za izdavanje registarskih tablica.”

Član 3.
Ovaj pravilnik stupa na snagu osmog dana od dana objavljivanja u „Službenom glasniku Bosne i Hercegovine“.

VM broj _______/25					      	 Predsjedavajuća
________________2025. godine			                    Vijeća ministara BiH
                Sarajevo							      

                                                                                                   Borjana Krišto





OBRAZLOŽENJE NACRTA PRAVILNIKA
  O DOPUNAMA PRAVILNIKA O CIJENI DOKUMENATA O VOZILU I CIJENI OZNAKA ZA OBILJEŽAVANJE VOZILA
		


I. Pravni osnov

Pravni osnov za donošenje Pravilnika o dopunama Pravilnika o cijeni dokumenata o vozilu i cijeni oznaka za obilježavanje vozila sadržan je u članu 61. stav (2) Zakona o upravi („Službeni glasnik BiH“, br. 32/02, 102/09 i 72/17), članu 17. Zakona o Vijeću ministara Bosne i Hercegovine („Službeni glasnik BiH“, br. 30/03, 42/03, 81/06, 76/07, 81/07, 94/07 i 24/08), članu 19. stav (2) Zakona o Agenciji za identifikacione dokumente, evidenciju i razmjenu podataka Bosne i Hercegovine („Službeni glasnik BiH“, broj 56/08) i članu 40d. stav (7) Pravilnika o registriranju vozila („Službeni glasnik BiH“, br. 69/09, 29/20, 9/21 i 66/25).

Na osnovu navedenih odredbi, Vijeće ministara Bosne i Hercegovine je nadležno da, na prijedlog Agencije za identifikacione dokumente, evidenciju i razmjenu podataka Bosne i Hercegovine (u daljem tekstu:IDDEEA BiH), donese ovaj pravilnik.


II. Razlozi za donošenje

Donošenjem Pravilnika o izmjenama i dopunama Pravilnika o registriranju vozila („Službeni glasnik BiH“, broj 66/25), po prvi put je uvedena mogućnost izdavanja dodatne registarske tablice.

U skladu s tim, bilo je potrebno izvršiti usklađivanje Pravilnika o cijeni dokumenata o vozilu i cijeni oznaka za obilježavanje vozila („Službeni glasnik BiH“, br. 20/24) sa novim  rješenjima, te u skladu sa članom 40d. stav (7) pomenutog Pravilnika o registriranju vozila, propisati visinu naknade za izdavanje dodatne registarske tablice.

Cilj ovih dopuna je da se jasno definišu troškovi izdavanja dodatne registarske tablice, kao i da se propišu rokovi i naknade u slučaju kada podnosilac zahtjeva traži izdavanje u kraćem roku (do tri radna dana).

Također, imajući u vidu da par registarskih tablica košta 20,00 KM, razmjerno tome cijena jedne dodatne tablice iznosi 10,00 KM, čime se osigurava proporcionalnost i dosljednost u cjenovnoj strukturi dokumenata o vozilu.


III. Obrazloženje predloženih rješenja

Predloženim dopunama Pravilnika o cijeni dokumenata o vozilu i cijeni oznaka za obilježavanje vozila:

u članu 1. propisuje se nova tačka i) u članu 4. stav (1), kojom se utvrđuje cijena dodatne registarske tablice u iznosu od 10,00 KM po komadu. Ova cijena odgovara polovini cijene para registarskih tablica (20,00 KM) i odnosi se na redovni postupak izdavanja, kada se tablica izrađuje u roku do osam dana od dana prijema zahtjeva, u okviru redovne nadležnosti organa,

dodavanjem novog stava (3) u istom članu, utvrđuje se mogućnost da podnosilac zahtjeva od nadležnog organa zatraži izdavanje dodatne registarske tablice u roku ne dužem od tri radna dana, u skladu sa članom 40d. stav (3) Pravilnika o registriranju vozila BiH („Službeni glasnik BiH“, br. 69/09, 29/20, 9/21 i 66/25),

u članu 2. propisuje se da se, za izdavanje dodatne registarske tablice u ubrzanom postupku (u roku do tri radna dana), pored osnovne cijene od 10,00 KM, plaća i naknada za dodatne troškove nadležnog organa u iznosu od 200,00 KM, koja se uplaćuje na račun nadležnog organa nadležnog za izdavanje registarskih tablica.

Ovim dopunama jasno se uređuju dva postupka i dva roka za izdavanje dodatne registarske tablice:

1. Redovni postupak – izdavanje u roku do osam dana, cijena 10,00 KM (u okviru redovne nadležnosti organa);

2. Ubrzani postupak – izdavanje u roku do tri radna dana, cijena 200,00 KM (uz naknadu dodatnih troškova).

Time se postiže usklađenost propisa, osigurava transparentnost u određivanju cijena, te omogućava nadležnim organima efikasno postupanje u skladu sa zahtjevima građana i privrednih subjekata.

IDDEEA BIH, pored nadležnosti za predlaganje utvrđivanja cijene identifikacionih dokumenata Vijeću ministara u skladu sa odredbom čl. 4. st. (3) Zakona o  IDDEEA BiH, vodi i tehnički održava evidenciju o registrovanim vozilima na nivou Bosne i Hercegovine u skladu sa čl. 10. st. (3) ZOSSPBIH, čl. 8. st. (3) tač. f) Zakon o Agenciji, čl. 42. i čl. 43. Pravilnika o registriranju vozila i odredbama Pravilnika o načinu i sadržaju vođenja evidencija („Službeni glasnik BiH“, br. 55/15). U okviru vođenja i tehničkog održavanja evidencije o registrovanim vozilima IDDEEA  BiH vrši tehničku implementaciju odredbi pravnih propisa kojima je uređena oblast registriranja vozila (omogućava provođenje postupaka registriranja vozila), vodi i održava baze podataka, pruža tehničku podršku i sarađuje sa nadležnim organima pri provođenju postupaka registriranja vozila. IDDEEA BiH je također nadležna da vrši i vrši nabavku, kontrolu kvaliteta i skladištenje, obrazaca isprava o vozilima i stiker naljepnice, te nabavku, tehničku obradu i personalizaciju registarskih tablica za potrebe nadležni organa i transport istih u sjedišta nadležnih organa u skladu sa čl. 8. st. (1) tač. b), st. (2) tač. e) i f) Zakona o IDDEEA BiH, te čl.70 i čl. 71. Pravilnika o registriranju vozila.     
IDDEEA BiH je u skladu sa svojom nadležnošću stvorila tehničke preduslove nadležnim organima da nesmetano putem aplikacije za registaciju vozila provode postupak izdavanja dodatne tablice na način da je izvršila tehničko usklađivanje aplikacije za registraciju vozila sa odredbama važećih materijalnih propisa.
IV. Usklađenost propisa sa evropskim zakonodavstvom

Pravilnik o dopunama Pravilnika o cijeni dokumenata o vozilu i cijeni oznaka za obilježavanje vozila (Nacrt pravilnika) predstavlja implementaciju nacionolnog zakonodavstva odnosno zakonodavstva Bosne i Hercegovine (ZOSSPBIH, Zakona o IDDEEA BiH, Pravilnika o registriranju vozila,)  isti nije potrebno usklađvati sa evropskim zakonodavstvom jer predmetna oblast nije predmet regulisanja pravne stečevine Evropske unije.  

V. Sredstva za implementaciju 

Implementacija predmetnog pravilnika će se vršiti u skladu sa planiranim i raspoloživim sredstvima IDDEEA BiH koja se utvrđuju u skladu sa Zakonom o Budžetu institucija Bosne i Hercegovine i međunarodnih obaveza Bosne i Hercegovine za svaku fiksalnu godinu.

VI. Opis obavljenih konsultacija pri izradi pravilnika 
Opis obavljenih konsultacija će biti upisan nakon što se provedu iste.

